
ᐱᒻᒪᕆᐅᔪᑦ ᖃᐅᔨᒪᔭᕆᐊᓖᑦ ᐃᖅᑲᖅᑐᐃᕝᕕᐅᑉ ᐅᓪᓗᖏᓐᓂᑦ ᑲᒪᒋᔭᖃᕐᓂᐊᕐᓗᓂ ᓄᓇᕗᒻᒥ 

ᐃᖅᑲᖅᑐᐃᔨᒃᑯᓐᓂ 

ᐃᓅᖃᑎᒌᑦ ᐊᑎᓕᐅᕐᕕᖓᓂ ᑎᑎᕋᖅᓯᒪᔪᓂᒃ ᑲᑎᖅᓱᐃᓯᒪᕗᑦ ᐋᖅᑭᒃᑕᐅᓯᒪᔪᑦ ᐃᓅᖃᑎᒌᑦ ᐱᓕᕆᐊᒃᓴᖏᑕ ᐱᔾᔪᑎᖏᓐᓂᒃ (ᓄᑕᖅᑲᑦ 

ᓴᐳᔾᔭᐅᓯᒪᔪᑦ ᐱᔾᔪᑎᖏᑕ ᐊᓯᖏᓐᓂᒃ) ᑲᔪᓯᙱᑦᑐᑦ ᐃᓅᖃᑎᒌᑦ ᐃᖅᑲᖅᑐᐃᕝᕕᖓᓂ ᐅᕝᕙᓘᓐᓃᑦ ᐱᑐᐃᓐᓇᐅᙱᑦᑐᑦ ᐃᖅᑲᖅᑐᐃᕝᕕᖓᓂ 

ᐊᒡᓚᕝᕕᓕᕆᓂᖅ ᐱᔾᔪᑎᒋᓪᓗᒋᑦ.  ᐊᑖᓂ ᑎᑎᕋᖅᓯᒪᔪᑦ ᖃᐅᔨᕚᓪᓕᕈᑎᒃᓴᐃᑦ ᐃᑲᔫᑎᒃᓴᐃᓪᓗ ᐋᖅᑭᒃᑕᐅᓯᒪᔪᑦ ᐱᓕᕆᐊᒃᓴᐃᑦ 

ᐊᔪᓕᖅᑎᑕᐅᖁᓇᒋᑦ ᐃᓅᖃᑎᒌᑦ ᐊᑎᓕᐅᕐᕕᖓᓂ.  ᑖᓐᓇ ᑎᑎᖅᑲᖅ ᐱᔾᔪᑎᓕᒃ 'ᒪᓕᒐᓕᕆᔨᒥᑦ' ᑭᓯᐊᓂ ᓇᖕᒥᓂᖅ ᑭᒡᒐᖅᑐᖅᑐᓄᑦ ᐊᑐᕆᕗᖅ 

ᓇᖕᒥᓂᖅ ᑭᒡᒐᖅᑐᐃᔪᓂᑦ ᒪᓕᒐᓕᕆᔨᖃᕋᑎᒃ. ᓇᓂᔪᓐᓇᖅᑕᓯ ᓇᓗᓇᐃᖅᓯᒪᔪᑦ ᒪᓕᒐᐃᑦ ᐊᔪᕈᓐᓃᖅᓴᕈᑎᓪᓗ ᑐᑭᒧᐊᒍᑎᖓᓂ ᐃᖅᑲᖅᑐᐃᕕᐅᑉ 

ᐃᑭᐊᖅᑭᕕᖓᓃᑦᑐᑦ.  ᑖᓐᓇ ᑎᑎᖅᑲᖅ ᐃᓗᓕᖃᖅᐳᖅ ᐱᔾᔪᑕᐅᒐᔪᒃᑐᓂᒃ ᐱᓕᕆᐊᒃᓴᖏᓐᓂ ᑲᔪᓯᙱᔾᔪᑕᐅᔪᓐᓇᖅᑐᓂᒃ, ᑭᓯᐊᓂ 

ᐊᑐᕆᐊᖃᖅᑐᓕᒫᑦ ᑎᑎᕋᖅᓯᒪᔪᐃᓐᓇᐅᙱᑉᐳᑦ ᑐᖅᑯᖅᑕᐅᓂᐊᖅᑐᑦ ᐱᓕᕆᔾᔪᑕᐅᓂᐊᖅᑐᓪᓘᓐᓃᑦ ᓄᓇᕗᒻᒥ.   ᕿᒥᕐᕈᓗᒋᑦ 

ᐃᖅᑲᖅᑐᐃᕕᐅᑉ ᒪᓕᒐᖏᑦ ᐊᔪᕈᓐᓃᖅᓴᕈᑎᓪᓗ ᑐᑭᒧᐊᒍᑎᖏᑦ ᐃᖅᑲᖅᑐᐃᔨᒃᑯᓐᓄᑦ ᐅᕙᓂ www.nunavutcourts.ca   

ᑖᓐᓇ ᑎᑎᖅᑲᖅ ᑐᓴᒐᒃᓴᑐᐃᓐᓇᓂᒃ ᑎᑎᕋᖅᓯᒪᔪᖅ ᐱᔾᔪᑕᐅᒐᔪᒃᑐᑦ ᒥᒃᓵᓄᑦ ᒪᓕᒃᑕᐅᔭᕆᐊᓖᓪᓗ ᑎᑎᕋᖅᓯᒪᒋᓪᓗᑎᒃ ᐋᖅᑭᒃᓱᐃᓂᐊᕐᓗᓂ ᐃᓅᖃᑎᒌᑦ ᐱᔾᔪᑎᖏᓐᓂᒃ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ ᒪᓕᒐᖅᑎᒍᓪᓗ ᐅᖃᐅᔾᔪᐃᔾᔪᑕᐅᙱᖦᖢᓂ.  ᐃᓅᖃᑎᒌᑦ ᐊᑎᓕᐅᕐᕕᖓ ᒪᓕᒐᖅᑎᒍᑦ ᐅᖃᐅᔾᔨᒋᐊᕈᓐᓇᙱᑦᑐᖅ ᒪᓕᒃᑕᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ.   

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐃᖅᑲᖅᑐᐃᓂᑐᐃᓐᓇᖅ ᐊᒻᒪᓗ ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᓂᖅ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐋᖅᑭᒃᓯᒪᔭᖏᑦ ᐃᓅᖃᑎᒌᑦ 

ᐱᔾᔪᑎᖏᓐᓄᑦ ᐃᓚᖃᖅᑐᑦ ᐃᓅᖃᑎᒌᓄᑦ ᐃᖅᑲᖅᑐᐃᖃᑦᑕᖅᑐᑦ 

ᐊᑕᐅᓯᐊᖅᖢᑎᒃ ᑕᖅᑭᑕᒫ ᓄᓇᕗᒻᒥ ᐃᖅᑲᖅᑐᐃᕕᐊᓂᑦ ᐃᖃᓗᖕᓂ 

ᐊᓯᖏᓐᓂᒡᓗ ᓄᓇᓕᖕᓂ ᐃᖅᑲᖅᑐᐃᔭᖅᑐᖅᑎᓪᓗᒋᑦ.   

ᐃᓅᖃᑎᒌᓂᑦ ᐱᔾᔪᑕᐅᒐᔪᒃᑐᑦ ᐃᖃᓗᖕᓂ ᐋᖅᑭᒃᑕᐅᓯᒪᕗᑦ ᓇᒡᒐᔾᔭᒥ 

ᐃᓅᖃᑎᒌᓂᑦ ᐃᖅᑲᖅᑐᐃᔪᑦ 1:30-ᒥ ᐅᓐᓄᒃᓴᒃᑯᑦ.  ᐃᓅᖃᑎᒌᓂᑦ 

ᐱᔾᔪᑕᐅᒐᔪᒃᑐᑦ ᐃᖅᑲᖅᑐᐃᓂᐊᖅᑐᑦ ᐋᖅᑭᒃᑕᐅᖃᑦᑕᖅᐳᑦ ᐅᓪᓗ 

ᐱᖃᑖᓂ ᐃᖅᑲᖅᑐᐃᑎᓪᓗᒋᑦ ᓄᓇᓕᖕᓂ 1:30-ᒥ ᐅᓐᓄᒃᓴᒃᑯᑦ. 

ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎᑦ 5 ᐊᔪᕆᖅᓲᔾᔨᓯᒪᕗᑦ ᐃᖅᑲᖅᑐᐃᕕᐅᑉ 

ᓇᓃᓐᓂᖓᓂ ᐱᔾᔪᑕᐅᔪᒥᑦ ᑲᔪᓯᑎᑦᑎᓂᐊᖅᑐᑦ. 

 ᒪᓕᒐᖅ 387 ᐱᔾᔪᑕᐅᔪᓂᑦ 30-ᒥᓂᑦᓯᓂᒃ ᐅᖓᑖᓅᖅᑐᑦ 

ᐋᖅᑭᒃᑕᐅᔭᕆᐊᖃᖅᐳᑦ ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᓂᐊᖅᑐᑦ 

ᐅᓪᓗᖓᓂ. ᒪᓕᒐᐃᑦ ᐱᔾᔪᑕᐅᔪᓂᑦ, ᓲᕐᓗ ᐱᖁᔨᕗᖔᕈᑎᓂᒃ 

ᓄᖅᑲᖓᓚᐅᑲᒃᑎᑦᑎᕙᒡᓗᑎᒃ, ᐱᑐᐃᓐᓇᐅᙱᑦᑐᒥᒃ 

ᐃᖅᑲᖅᑐᖅᑕᐅᔭᕆᐊᓖᑦ.  ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᓂᐊᖅᑐᓄᑦ 

ᐱᔾᔪᑕᐅᔪᑦ ᐋᖅᑭᒃᑕᐅᓯᒪᕗᑦ ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᔪᓂᑦ 

ᐃᖅᑲᖅᑐᐃᕕᖕᒥ ᐊᑐᐃᓐᓇᐅᔪᖃᖅᐸᑦ.  ᐱᑐᐃᓐᓇᐅᙱᑦᑐᑦ 

ᐃᖅᑲᖅᑐᐃᕝᕕᒃ ᐅᓪᓗᖓ ᑐᒃᓯᕋᖅᑕᐅᔭᕆᐊᓕᒃ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᓐᓂ ᐃᖅᑲᖅᑐᖅᑕᐅᓂᐊᖅᑐᑦ ᑲᒪᔨᖓᓂ 

ᑐᑭᒧᐊᒃᑎᑦᑎᔨᐊᓂᑦ ᒪᓕᒡᓗᑎᒃ ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎ 33 ᒪᓕᒃᖢᒍ.   

ᖃᐅᔨᕚᓪᓕᕈᑎᑦ: ᕿᒥᕐᕈᓚᐅᖅᐱᒋᑦ ᒪᓕᒐᐃᑦ ᐃᓱᒪᒃᓴᖅᓯᐅᕈᑎᒋᓪᓗᒍᓗ 

ᐱᕕᒃᓴᕆᒋᐊᖃᖅᑕᓯ ᐋᖅᑭᒃᓯᓇᓱᒃᑎᓪᓗᓯ ᐱᔾᔪᑕᐅᔪᖅ ᐃᓅᖃᑎᒌᓄᑦ 

ᐃᖅᑲᖅᑐᐃᓂᐊᖅᑐᓃᒻᒪᖔᑦ ᐅᕝᕙᓘᓐᓃᑦ ᐱᑐᐃᓐᓇᐅᙱᑦᑐᒥᒃ 

ᐃᖅᑲᖅᑐᐃᓂᐊᖅᑐᓂᑦ? ᐱᖁᔨᕗᖔᓕᐅᕈᑎᒥᒃ ᑎᑎᕋᕐᓂᐊᕈᕕᑦ 

ᐱᓇᔫᑎᒥᒡᓘᓐᓃᑦ ᐃᓅᖃᑎᒌᓂᑦ ᐃᖅᑲᖅᑐᐃᕝᕕᖕᒥ 

ᖃᐅᔨᓇᓱᒃᑕᐅᓂᐊᖅᑐᒥᒃ, ᕿᒥᕐᕈᓂᐊᖅᐸᑎᑦ ᐃᖅᑲᖅᑐᐃᕕᐅᑉ ᐅᓪᓗᖏᑦ 

ᖃᖓᐅᓂᐊᕐᒪᖔᑦ ᐊᒻᒪ ᓇᓂ ᓈᒻᒪᓛᖑᖕᒪᖔᑦ ᐃᖅᑲᖅᑐᐃᕝᕕᖕᒥ 

ᐃᖅᑲᖅᑐᐃᓂᐊᖅᑐᑦ ᐱᖃᓯᐅᑎᓗᒋᓪᓗ ᐅᓪᓗᖓ, ᖃᔅᓯᒧᐊᖅᐸᑦ ᐊᒻᒪ 

ᓇᓃᓐᓂᐊᕐᒪᖔᑦ ᖃᐅᔨᒃᑲᐃᔾᔪᑎᒋᔭᕐᓂ. 

ᖃᐅᔨᕚᓪᓕᕈᑎᑦ: ᐱᔾᔪᑎᒋᔭᐃᑦ ᑲᔪᓯᔭᕆᐊᖃᖅᐸᑦ ᐱᑐᐃᓐᓇᐅᙱᑦᑐᓄᑦ 

ᐃᖅᑲᖅᑐᐃᔪᓂᑦ, ᕿᒥᕐᕈᐊᒃᑲᓐᓂᕐᓗᒍ ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎᑦ 33 

ᑐᓂᓗᒍᓗ ᑎᑎᕋᕆᐊᓕᒃ 33A ᐅᓪᓗᕆᓂᐊᖅᑕᖓᓂ ᑐᒃᓯᕋᕐᓂᐊᕐᓗᑎᑦ. 

 

            ᑎᑎᕋᖅᓯᒪᔪᑎᒍᑦ ᐱᔪᓐᓇᕐᓂᖃᖅᑎᑕᐅᔪᑦ 

ᒪᓕᒐᖅ 390ᒪᓕᒐᓕᕆᔨᒥ ᑐᖅᑯᖅᓯᔭᕆᐊᖃᖅᑎᑦᑎᕗᖅ ᐱᔨᑦᑎᕋᕐᓗᓂᓗ 

ᑕᒪᐃᓐᓂᒃ ᐱᓕᕆᖃᑕᐅᔪᓂᑦ ᑎᑎᕋᖅᓯᒪᔪᒥᑦ ᐱᖁᔭᐃᑦ ᐱᔪᓐᓇᐅᑎᒋᔭᐅᔪᓪᓗ 

ᑎᑎᕋᖅᓯᒪᓗᒋᑦ (ᐅᓇᓗ ᐃᖅᑲᖅᑐᖅᑕᐅᔪᒧᑦ ᒪᓕᒐᖅ) ᐱᖁᔨᕗᖔᕈᑎᒥᓂᒃ  

ᐱᓇᔪᒍᑎᒥᓂᒡᓘᓐᓃᑦ ᓇᓗᓇᐃᖅᓯᒪᓗᒋᑦ ᐃᖅᑲᖅᑐᐃᕝᕕᖓᑕ ᐅᓪᓗᖓᑕ 

ᓯᕗᓂᐊᒍᑦ.  ᐊᔪᕈᓐᓃᖅᓴᕈᑎ ᑐᑭᒧᐊᒍᑎᒥ 17ᑖᓐᓇ ᑐᖅᑯᖅᑕᐅᔭᕆᐊᖃᖅᐳᖅ 

ᐅᓪᓗᑦ ᐱᖓᓱᑦ ᓇᓗᓇᐃᖅᓯᒪᔪᑦ ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓂ 

ᐃᖅᑲᖅᑐᐃᕝᕕᐅᑉ ᐅᓪᓗᖓ ᑎᑭᓚᐅᙱᑎᓪᓗᒍ ᐱᔾᔪᑎᒋᔭᐃᓪᓘᓐᓃᑦ 

ᐲᖅᑕᐅᓂᐊᖅᐳᖅ ᐃᖅᑲᖅᑐᒐᒃᓴᓂᑦ ᐊᑎᓕᐅᕐᕕᖕᒥ. 

ᖃᐅᔨᕚᓪᓕᕈᑎᑦ: ᑎᑎᕋᕐᓗᑎᑦ ᐅᓪᓗᖅᓯᐅᑎᖕᓂᑦ ᐃᖅᑲᐅᒪᓂᐊᕋᕕᑦ 

ᑐᖅᑯᐃᔭᕆᐊᒃᓴᖅ ᐊᔾᔨᖓᓂᓪᓗ ᑐᓂᐅᖅᑲᐃᓗᑎᑦ ᑐᖅᑯᐃᓐᓇᐅᑎᓪᓗᒍ 

ᐃᑲᕐᕋᓂᑦ ᑎᓴᒪᓂᑦ ᐃᖅᑲᓇᐃᔭᕐᓇᓂ ᐱᔾᔪᑎᒋᔭᐃᑦ ᐱᓕᕆᐊᖑᓚᐅᙱᑎᓪᓗᒍ.  

 

                 ᑎᑎᖅᑲᑦ ᐱᔨᑦᑎᕋᕈᑏᑦ 

ᐋᖅᑭᒃᑕᐅᓯᒪᔪᒥᒃ ᐃᖅᑲᖅᑐᐃᕝᕕᖕᒥ ᐱᔾᔪᑕᐅᔪᖅ ᑲᔪᓯᓂᐊᖅᐸᑦ, ᒪᓕᒐᐃᑦ ᐊᒻᒪ 

ᐊᔪᕈᓐᓃᖅᓴᕈᑎᓪᓗ ᑐᑭᒧᐊᒍᑎᑦ ᓄᓇᕗᒻᒥ ᓇᓗᓇᐃᖅᓯᔾᔪᑎᓂᒃ ᑎᑎᖅᑲᓂᒃ 

ᐱᔭᕆᐊᖃᖅᐳᑦ ᑭᐅᓂᐊᖅᑐᓄᑦ ᐱᓕᕆᔨᓄᑦ.  ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎᑦ 

16ᑖᓐᓇ ᓇᓗᓇᐃᖅᓯᔾᔪᑎᒥᒃ ᐱᔨᑦᑎᕋᕐᓂᕐᒧᑦ ᐱᔭᕆᐊᖃᖅᐳᖅ ᑎᑎᕋᖅᓯᒪᔪᒥᒃ 

ᐱᓕᕆᖃᑕᐅᔪᓕᒫᓂᒃ ᐱᔨᑦᑎᕋᖅᑕᐅᓂᐊᖅᑐᖅ ᖁᔭᓈᖅᑕᐅᓂᖓᓂ, 

ᑎᑎᕋᖅᑕᐅᔭᕆᐊᓕᒃ ᐅᓪᓗᑦ ᐱᖓᓱᑦ ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓂ 

ᐃᖅᑲᖅᑐᐃᕝᕕᐅᑉ ᐅᓪᓗᖓ ᑎᑭᓚᐅᙱᑎᓪᓗᒍ ᐱᔾᔪᑎᒋᔭᐃᓪᓘᓐᓃᑦ 

ᐲᖅᑕᐅᓂᐊᖅᐳᖅ ᐃᖅᑲᖅᑐᒐᒃᓴᓂᑦ ᐊᑎᓕᐅᕐᕕᖕᒥ. 

ᖃᐅᔨᕚᓪᓕᕈᑎᑦ: ᑎᑎᕋᕐᓗᑎᑦ ᐅᓪᓗᖅᓯᐅᑎᖕᓂᑦ ᐃᖅᑲᐅᒪᓂᐊᕋᕕᑦ 

ᑐᖅᑯᐃᔭᕆᐊᒃᓴᖅ ᐊᔾᔨᖓᓂᓪᓗ ᑐᓂᐅᖅᑲᐃᓗᑎᑦ ᑐᖅᑯᐃᓐᓇᐅᑎᓪᓗᒍ ᐃᑲᕐᕋᓂᑦ 

ᑎᓴᒪᓂᑦ ᐃᖅᑲᓇᐃᔭᕐᓇᓂ ᐱᔾᔪᑎᒋᔭᐃᑦ ᐱᓕᕆᐊᖑᓚᐅᙱᑎᓪᓗᒍ.  

 

      ᑐᖅᑯᖅᑐᐃᓂᐊᖅᑐᑦ ᐃᓱᓕᕝᕕᒃᓴᖏᑦ ᐃᖅᑲᖅᑐᐃᕝᕕᒃᓴᑦ 

ᐱᔾᔪᑎᖏᓐᓂᑦ 

ᐊᔪᕈᓐᓃᖅᓴᕈᑎᓄᑦ ᑐᑭᒧᐊᒍᑎ 15 ᐃᓱᓕᕝᕕᒃᓴᖏᓐᓂ ᐋᖅᑭᒃᓯᒪᕗᑦ ᑎᑎᖅᑲᓂᒃ 

ᑐᖅᑯᖅᑐᐃᓂᐊᖅᑐᓄᑦ ᐃᓅᖃᑎᒌᑦ ᐃᖅᑲᖅᑐᐃᕝᕕᑦ ᐱᓕᕆᐊᒃᓴᑦ ᓵᖓᓂ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᑎᓪᓗᒋᑦ ᓄᓇᓕᖕᓂ.  ᑎᑎᖅᑲᐃᑦ 

ᐱᔭᐅᓯᒪᔭᕆᐊᓖᑦ ᐊᑎᓕᐅᕐᕕᖓᓂ ᐅᓪᓗᑦ ᐱᖓᓱᑦ ᓇᓗᓇᐃᖅᓯᒪᔪᑦ 

ᐃᖅᑲᓇᐃᔭᕐᓇᓂ ᐃᖅᑲᖅᑐᐃᕕᖕᒥ ᐱᓕᕆᐊᖑᓂᐊᖅᑑᑉ ᐋᖅᑭᒃᑕᐅᓯᒪᔫᑉ 

ᓯᕗᓂᐊᒍᑦ. ᑎᑎᖅᑲᐃᑦ ᑐᖅᑯᖅᑕᐅᒃᐸᑕ ᐅᓪᓗᖓ ᖄᖏᖅᑎᓪᓗᒍ, ᐃᖅᑲᖅᑐᐃᕕᒃᑯᑦ 

ᑎᓕᓯᔪᓐᓇᖅᑐᑦ ᐱᔾᔪᑎᖕᓂᑦ ᑭᖑᕙᕆᐊᖅᑕᐅᖁᔨᓗᓂ ᐊᓯᐊᓄᑦ ᐅᓪᓗᒧᑦ. 

ᖃᐅᔨᕚᓪᓕᕈᑎᑦ: ᑎᑎᕋᕐᓗᑎᑦ ᐅᓪᓗᖅᓯᐅᑎᖕᓂᑦ ᐃᖅᑲᐅᒪᓂᐊᕋᕕᑦ 

ᑐᖅᑯᐃᔭᕆᐊᒃᓴᖅ ᐊᔾᔨᖓᓂᓪᓗ ᑐᓂᐅᖅᑲᐃᓗᑎᑦ ᑐᖅᑯᖅᑕᐅᖃᑦᑕᖁᓪᓗᒋᑦ 

ᐃᖅᑲᓇᐃᔭᕐᓇᓂ ᐃᑲᕐᕋᓂᑦ ᐅᓪᓗᑦ ᑎᓴᒪᓂᑦ ᐃᖅᑲᓇᐃᔭᕐᓇᓂ ᐱᔾᔪᑎᖕᓂᑦ 

ᓄᓇᓕᖕᓂᑦ ᐃᖅᑲᖅᑐᐃᓚᐅᖅᑎᓐᓇᒋᑦ.  

 

ᐅᖃᓘᑎᒃᑯᑦ ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᑲᑎᒪᖃᑕᐅᓂᐊᖅᑐᑦ 

ᐃᓅᖃᑎᒌᓂᑦ ᐃᖅᑲᖅᑐᐃᕝᕕᐅᒐᔪᒃᑐᑦ − ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎᑦ 4 

ᒪᓕᒐᓕᕆᔨᒥᑦ ᐅᐸᒍᑎᔪᒪᔪᖅ ᐃᓅᖃᑎᒌᑦ ᐃᖅᑲᖅᑐᐃᕝᕕᖓᓂ ᐅᖃᓘᑎᒃᑯᑦ 

ᑎᑎᕋᕆᐊᓕᒃ 4A−ᒥ ᑎᑎᕋᕆᐊᖃᖅᐳᑦ ᐱᖓᓱᑦ ᓇᓗᓇᐃᖅᓯᒪᔪᑦ 

ᐃᖅᑲᓇᐃᔭᕐᓇᐃᑦ ᐅᓪᓗᐃᑦ ᐊᓂᒍᓚᐅᙱᑎᓪᓗᒋᑦ ᓴᖅᑭᑕᐅᓂᖓ. 

ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᕝᕕᒃ/ᑕᐅᑐᒋᐊᖅᑐᖅᓯᒪᔪᑦ ᐅᓂᒃᑳᕈᓐᓇᖅᐸᑦ − 

ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎ 4−ᒥ ᒪᓕᒐᓕᕆᔨ ᐃᓚᐅᔭᕆᐊᖃᖅᐳᖅ 

ᐱᑐᐃᓐᓇᐅᙱᑦᑐᒧᑦ ᐃᖅᑲᖅᑐᐃᓂᐊᖅᑐᑦ ᐱᓕᕆᐊᒃᓴᖏᓐᓄᑦ ᑖᒃᑯᐊᓘᓐᓃᑦ 

ᐱᓕᕆᖃᑎᒌᒃᑐᑦ ᑕᐅᑐᒃᑎᓂᑦ ᐅᓂᒃᑳᕆᐊᖅᑐᖁᔨᔪᓐᓇᖅᐳᑦ.   

ᖃᐅᔨᕚᓪᓕᕈᑎᑦ: ᐃᖅᑲᖅᑐᐃᕕᖕᒥᑦ ᐊᓂᔪᒪᒍᕕᑦ ᓴᖅᑭᓚᐅᙱᑎᓪᓗᑎᑦ, ᐃᓛᒃᑯᑦ 

ᐱᖁᔨᕗᖔᓕᐅᕆᐊᖃᖅᐳᑎᑦ ᐃᖅᑲᖅᑐᐃᕕᖕᒧᑦ ᑐᒃᓯᕋᕐᓗᑎᑦ ᖃᕆᓴᐅᔭᒃᑯᑦ 

ᓴᖅᑭᔮᕈᒪᓂᕋᕐᓗᑎᑦ ᐱᑐᐃᓐᓇᐅᙱᑦᑐᒥᑦ ᐃᖅᑲᖅᑐᐃᓂᐊᖅᑐᑦ ᐅᓪᓗᖓᑕ 

ᓯᕗᓂᐊᒍᑦ. 

        ᓇᓗᓇᐃᖅᓯᓂᖅ ᐱᔾᔪᑎᒋᔭᐃᑦ ᑲᔪᓯᔪᓐᓇᕐᒪᖔᑦ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᓕᕆᔨᒥᑦ 

ᓇᓗᓇᐃᖅᓯᔭᕆᐊᖃᖅᑎᑦᑎᔪᑦ ᐃᖅᑲᖅᑐᐃᕝᕕᖕᒥ ᐱᔾᔪᑕᐅᔪᑦ 

ᑲᔪᓯᓂᐊᕐᓂᖏᓐᓂᒃ, ᐅᕝᕙᓘᓐᓃᑦ ᐲᖅᑕᐅᓂᐊᕐᒪᖔᑦ ᐃᖅᑲᖅᑐᒐᒃᓴᓂᑦ.  

ᑖᓐᓇ ᐱᔭᕆᐊᓕᒃ ᐋᖅᑭᒃᓯᒪᔪᖅ ᐊᔪᕈᓐᓃᖅᓴᕈᑎᑦ ᑐᑭᒧᐊᒍᑎᖓᓂ 32.  

ᒪᓕᒐᓕᕆᔨ ᑎᑎᕋᕆᐊᓕᒃ 32A ᑎᑎᕋᕆᐊᓕᖓᓂ  ᐅᓪᓘ ᒪᕐᕉᒃ 

ᐃᖅᑲᓇᐃᔭᕐᓇᐃᑦ ᓯᕗᓂᐊᒍᑦ ᐋᖅᑭᒃᑕᐅᓯᒪᔫᑉ ᐅᓪᓗᖓᓂ. ᑎᑎᕋᕆᐊᓕᒃ 

32A ᐅᕝᕙᓘᓐᓃᑦ 32B ᑎᑎᕋᖅᑕᐅᙱᑉᐸᑦ ᑕᐃᑲᓂ, ᐱᔾᔪᑎᒋᔭᐃᑦ 

ᐲᖅᑕᐅᓂᐊᖅᐳᖅ ᐃᖅᑲᖅᑐᐃᕕᖕᒥᑦ ᐃᖅᑲᖅᑐᒐᒃᓴᖏᓐᓂ ᐃᓅᖃᑎᒌᑦ 

ᐊᑎᓕᐅᕐᕕᖓᓂ. 

ᖃᐅᔨᕚᓪᓕᕈᑎᑦ: ᑎᑎᕋᕐᓗᑎᑦ ᐅᓪᓗᖅᓯᐅᑎᖕᓂᑦ ᐃᖅᑲᐅᒪᓂᐊᕋᕕᑦ 

ᑐᖅᑯᐃᔭᕆᐊᒃᓴᖅ ᑎᑎᕋᕆᐊᓕᖕᓂ 32A−ᒥᑐᖅᑯᐃᓐᓇᐅᑎᓪᓗᒍ ᐃᑲᕐᕋᓂᑦ 

ᐅᓪᓗᑦ ᐱᖓᓱᑦ ᐃᖅᑲᓇᐃᔭᕐᓇᓂ ᐱᔾᔪᑕᐅᔪᑦ 

ᐃᓂᒃᓴᓕᐅᖅᑕᐅᓚᐅᙱᓐᓂᖓᓂ.  

ᖃᐅᔨᕚᓪᓕᕈᑎᑦ: ᓄᖅᑲᖅᑎᑦᑐᒪᒍᕕᐅᒃ ᐋᖅᑭᒃᑕᐅᓯᒪᔪᖅ ᐱᔾᔪᑕᐅᔪᒧᑦ, 

ᐃᓚᐅᔪᓕᒫᑦ ᐊᖏᖅᐸᑕ ᓄᖅᑲᖅᑎᑕᐅᔪᒥᑦ, ᑎᑎᕋᕆᐊᖃᖅᑐᑎᑦ 

ᓄᖅᑲᖅᑎᑕᐅᔪᒧᑦ ᖃᓄᐃᒃᓴᙱᓐᓂᕐᒧᑦᑎᑎᕋᕆᐊᓕᒃ 32B−ᒥᑦ.  

ᓄᖅᑲᖁᔨᓂᕐᒧᑦ ᑐᒃᓯᕋᐅᑏᑦ ᐊᑭᕋᖅᑐᖅᑕᐅᒃᐸᑦ, ᑎᑎᕋᕐᓗᒍ 

32Aᑐᒃᓯᕋᖁᔨᓗᑎᓪᓗ ᓄᖅᑲᖁᔨᓂᕐᒥᒃ ᐃᖅᑲᖅᑐᐃᕕᖕᒥᑦ. 

ᐋᖅᑭᒃᓯᒃᑲᓐᓂᕐᓂᖅ ᐱᔾᔪᑕᐅᔪᒥᒃ ᐃᖅᑲᖅᑐᐃᕕᖕᒥ ᐋᖅᑭᒃᑕᐅᔪᒥᒃ 

ᐲᖅᑕᐅᔪᖃᖅᐸᑦ 

ᑎᑎᕋᓚᐅᙱᒃᑯᕕᑦ ᑎᑎᕋᕆᐊᓕᒃ 32A−ᒥ ᐅᕝᕙᓘᓐᓃᑦ 32B−ᒥ 

ᓇᓗᓇᐃᖅᓯᔪᒥᒃ ᐅᐸᒍᒪᓚᐅᕐᓂᕐᓂ ᐊᖏᖅᑕᐅᔾᔪᑎᒥᒡᓘᓐᓃᑦ ᑐᒃᓯᕋᕐᓗᑎᑦ 

ᐅᕝᕙᓘᓐᓃᑦ ᓵᓚᖃᕋᓲᑎᒥᒃ ᓄᖅᑲᖁᔨᓂᕐᒥᒃ ᐱᔾᔪᑎᖕᓂᒃ ᐊᔪᕈᓐᓃᖅᓴᕈᑎ 

ᑐᑭᒧᐊᒍᑎ 32 ᒪᓕᒃᖢᒍ, ᐱᔾᔪᑎᒋᔭᑦ ᐲᖅᑕᐅᓂᐊᖅᑐᖅ ᐃᖅᑲᖅᑐᒐᒃᓴᓂᑦ.   

ᐱᔾᔪᑎᒋᔭᐃᑦ ᐲᖅᑕᐅᒃᐸᑦ, ᓄᖅᑲᙱᖔᕐᓗᑎᑦ, ᐱᔾᔪᑎᒋᔭᐃᑦ 

ᐋᖅᑭᒃᑕᐅᒃᑲᓐᓂᔾᔮᙱᑦᑐᖅ ᑭᓯᐊᓂ ᐱᓕᕆᒃᑲᓐᓂᕈᕕᑦ ᐋᖅᑭᒃᑕᐅᒃᑲᓐᓂᖁᓗᒍ.  

ᑎᑎᕋᕆᐊᖃᖅᑐᑎᑦ ᐊᒻᒪᓗ ᐊᔾᔨᖓᓂ ᑐᓂᓯᓗᑎᑦ ᐱᖁᔨᕗᖔᕈᑎᒥᒃ 

(ᐅᕝᕙᓘᓐᓃᑦ ᓈᒻᒪᒃᑐᒥᒃ ᖃᐅᔨᑎᑦᑎᔾᔪᑎᒥᒃ ᐱᔭᕆᐊᖃᖅᐸᑦ ᒪᓕᒐᒃᑯᑦ ) 

ᐅᕝᕙᓘᓐᓃᑦ ᓄᑖᒥᒃ ᑎᑎᕋᕆᐊᓕᖕᒥᒃ 33A ᓄᑖᒥᒃ ᐅᓪᓗᕐᒥᒃ ᐊᓯᖕᓄᑦ 

ᐱᓕᕆᖃᑕᐅᔪᓄᑦ ᐱᔾᔪᑎᒋᔭᐃᑦ ᐋᖅᑭᒃᑕᐅᒃᑲᓐᓂᖁᓗᒍ. 

ᓇᓗᓇᐃᖅᓯᔭᕆᐊᖃᕐᓂᐊᖅᐳᑎᑦ ᑎᑎᖅᑲᑦ ᑐᖅᑯᕆᐊᖃᖅᑕᑎᑦ ᑐᖅᑯᕐᓗᒋᑦ 

ᑐᓴᖅᑎᑦᑎᔾᔪᑎᒥᒃ ᐊᓯᖕᓄᑦ ᐱᓕᕆᖃᑕᐅᔪᓄᑦ ᓄᑖᒥᒃ ᑎᑎᕋᕆᐊᓕᒃ 32A−ᒥ. 

ᖃᐅᔨᕚᓪᓕᕈᑎᑦ: ᓄᑖᒥᒃ ᑐᓴᖅᑎᑦᑎᔭᕆᐊᖃᑐᐃᓐᓇᖅᑐᑎᑦ ᐱᖁᔨᕗᖔᕈᑎᒥᒃ 

(ᐊᓯᖏᓐᓂᒡᓗ) ᐊᓯᖏᓐᓂᒃ ᐱᓕᕆᖃᑕᐅᔪᓂᑦ ᐊᓯᖏᓐᓂᒡᓗ ᑎᑎᖅᑲᓂᒃ 

ᖃᐅᔨᒃᑲᐃᔪᓂᒃ ᑕᐅᑐᒃᑎᓂᒃ ᐅᐸᒍᑎᓂᐊᖅᑐᓂᑦ (ᐱᔾᔪᑎᒋᔭᐃᑦ 

ᐱᑐᐃᓐᓇᐅᙱᑦᑐᒥᒃ ᐃᖅᑲᖅᑐᐃᔾᔪᑕᐅᓂᐊᖅᐸᑦ.  ᐅᖃᐅᓯᐅᓯᒪᔪᓂᑦ 

ᓱᓕᓂᕋᕈᑎᓂᒃ ᐊᓯᖏᓐᓂᒡᓘᓐᓃᑦ ᑎᑎᕋᖅᓯᒪᔪᓂᒃ ᐊᑐᕐᓂᐊᕈᕕᑦ ᑭᖑᓂᑦᑎᓐᓂ 

ᐱᔨᑦᑎᕋᕈᑕᐅᓚᐅᖅᑐᓂᑦ ᑐᖅᑯᖅᑕᐅᓚᐅᖅᑐᓂᓪᓗ, 

ᓴᓂᕐᕙᒃᑕᐅᔭᕆᐊᖃᙱᑉᐳᑦ. 

 

            ᑐᖅᑯᖅᑐᐃᕝᕕᑦ ᐃᑲᕐᕋᖏᑦ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐃᓅᖃᑎᒌᑦ ᐊᑎᓕᐅᕐᕕᖓᓂ 

ᑐᖅᑯᐃᕝᕕᖓᑕ ᐃᑲᕐᕋᖏᑦ 9:00−ᒥᑦ ᐅᓪᓛᒃᑯᑦ – 12:00−ᒧᑦ 

(ᐅᓪᓗᕈᒻᒥᓴᕐᓇᒃᑯᑦ) ᐊᒻᒪᓗ 1:00−ᒥᑦ 4:00−ᒧᑦ ᐅᓐᓄᒃᓴᒃᑯᑦ ᑲᓇᖕᓇᐅᑉ 

ᖃᐅᔨᓴᐅᑎᖓ ᒪᓕᒡᓗᒍ (ᓄᖅᑲᖓᓐᓇᐃᑦ ᐱᓇᓱᐊᕈᓯᐅᓪᓗ ᓄᙳᐊ 

ᐱᙱᖦᖢᒋᑦ). 

